
(५२२)






(अ) यदि क्रियार्थक संज्ञा अथवा तात्कालिक कृदंत का कर्त्ता
संबंध-कारक में आवे तो विधेय-विशेषण उसके लिग-वचन के अनुसार विकल्प से बदलता है; जैसे, इनका (दुर्वासा का) थोड़ा सीधा होना भी बहुत है (शकु॰), ऑख का तिरछा (तिरछी) होना अच्छा नहीं है; माता के न्यारे (न्यारी) होते ही सब काम बिगड़ने लगा; पत्तों के पीला (पीले) पड़ते ही पौधे को पानी देना चाहिये।

५९१—विधेय मे आनेवाले संबंध-कारक में विधेय-विशेषण के समान विकार होता है (अं॰—५९०); जैसे, यह छड़ी तुम्हारी
दिखती है; वे घोड़े राजा के निकले , राजा को प्रजा के धर्म का होना आवश्यक है; आपका क्षत्रिय-कुल का (वा क्षत्रिय-कुल के), बनना ठीक नहीं है; वह स्त्री यहॉ से जाने की नहीं।

(अ) यदि विधेय में आनेवाली संज्ञा उद्देश्य से भिन्न लिंग मे आवे, भी तो उसके पूर्ववर्ती संबंध-कारक का लिग बहुधा उद्देश्य के अनुसार होता है; जैसे, सरकार प्रजा की माँ-बाप है, पुलिस प्रजा की सेवक है; रानी पतिव्रता स्त्रियों की मुकुट थी, तुम मेरे गले के (गले का) हार हो, मैं तुम्हारी जान की (जान का) जंजाल हो गई हूॅ (अं॰—५६७)।

अप॰—संतान घर का उजाला है, यह लड़का मेरे वंश की शोभा है। 

५९२—विभक्ति-रहित कर्म के पश्चात् आनेवाला आकारांत विधेय-विशेषण उस कर्म के साथ लिग-वचन में अन्वित होता है; जैसे, गाड़ी खड़ी करे; दरजी ने कपड़े ढीले बनाये ; मैं तुम्हारी बात पक्की समझता हूँ; इत्यादि।

(अ) यदि कर्म सप्रत्यय हो तो विधेय-विशेषण के लिंग-वचन कर्म के अनुसार विकल्प से होते हैं, जैसे, छोड़, होने दे, तड़पकर

